
தடுத்தாட்கொண்ட புராணம் 3.11

'பானற் றடங்கண் மடந்தை நல்லீர்.” என்று மாணிக்க வாசகரும், கண்மலர் அழித்த கவின்பொன் மேனி, நீல மொடிகின்ற நேரிழை மகளிர்.” (பெருங்கதை, 2. 12:56-7} என்று கொங்கு வேளிரும் பாடியருளியவற்றைக் காண்க.

அதரங்களுக்குப் பவளம் உவமை: பவளவாய்த்தேன் மொழிப் பாவை.", பவளத்துலர் வாயினாள்.' என்று திருஞான சம்பந்த மூர்த்தி நாயனாரும், வனபவள வாய் திறந்து.' என்று திருநாவுக்கரசு நாயனாரும், பவளக் கனிவாய்ப் பாவை." என்று சுந்தர மூர்த்தி நாயனாரும், * பவழக் கடிகை பழித்த செவ்வாய்.” (பெருங்கதை, 2. 15: 81) என்று கொங்கு வேளிரும், இருங்கடற் பவளச் செவ்வாய்.”, அரக்கார் பவள வாயார். , காதலர்க் கமிழ் தீந்த கடற் பவழக் கடிகைவாய்.” (சீவக சிந்தாமணி, 658, 1656, 2241) என்று திருத்தக்க தேவரும் பாடியருளிய வற்றைக் காண்க. ‘. . . . . . .

மகளிர் முகத்துக்குச் சந்திரன் உவமை. "திங்கள் வாண் முகத் தரிவை.', 'கோல வாண்மதி போல்முகத்து.', 'பணிமா மதிபோல்முகத் தந்தமில் புகழாள்.', 'நிறை வெண்டிங்கள் வாண்முக மாதர்.', 'மாகத் திங்கள் வாண் முக மாதர்.', 'கொடுவெண் டிங்கள் வாண்முக மாதர்.", கதிரார் திங்கள் வாண்முக மாதர்.', 'வானார் திங்கள் வாண்முகமாதர்', 'பனிவெண் டிங்கள் வாண்முக மாதர்.", கிளரும் திங்கள் வாண்முக மாதர்.”. சூழ்ந்த திங்கள் வாண்முக மாதர்,”, தனிவெண் டிங்கள் வாண்முக மாதர்.", "வெள்ளைத் திங்கள் வாண்முக மாதர்.” என்று திருஞான சம்பந்த மூர்த்தி நாயனாரும், கண்ணார் மாதர் மதிமுகம்.' (பெருங்கதை, 4. 12: 246) என்று கொங்கு வேளிரும், அணிவட்ட மதிமுகம்.’’, 'மதிமுகம் அறியும்.', மதிமுகம் தைவந்திட்டாள்.'(சீவக சிந்தாமணி, 165, 1708, 1799) என்று திருத்தக்க தேவரும் பாடியருளியவற்றைக் காண்க,

		 இப்பக்கம் கடைசியாக 24 பெப்பிரவரி 2018, 03:31 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

